ԱՄՓՈՓԱԹԵՐԹ
 « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 30-Ի N 2093-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ՔԱՂԱՔԱՇԻՆՈՒԹՅԱՆ ԿՈՄԻՏԵ

	24.02.2025թ.

	
	№ Մ֊13556-2025

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:   
	Ընդունվել է ի գիտություն:


	ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ
ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	25.02.2025թ.

	
	№ Մ֊13943-2025

	ՀՀ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի    30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:


	ՀՀ ԳԵՂԱՐՔՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի    30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծը քննարկվել է ՀՀ Գեղարքունիքի մարզպետի աշխատակազմում:
Առաջարկում եմ նախագծի 3-րդ հավելվածի 77-րդ տողի՝ 3-րդ սյունակում «Նորատուսի N 1 միջնակարգ դպրոց» բառերը փոխարինել «Վերին Գետաշենի N 2  միջնակարգ դպրոց» բառերով։
	Ընդունվել է ի գիտություն:


	ՀՀ ԱՐՄԱՎԻՐԻ ՄԱՐԶՊԵՏԻ ԱՇԽԱՏԱԿԱԶՄ
	

	Տեղեկացնում եմ որ ՀՀ Արմավիրի մարզպետի աշխատակազմում քննարկվել է «Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծը, որի վերաբերյալ առարկություններ չկան։
	Առաջարկվում է ծրագրում ներառել նաև ներկայացվող դպրոցների ցանկը,  որոնք համապատասխանում են նշված չափանիշներին։

	Ընդունվել է ի գիտություն:


	ՀՀ ԱՐԱՐԱՏԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


	ՀՀ ՎԱՅՈՑ ՁՈՐԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետի աշխատակազմում:
ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է ի գիտություն:


	ՀՀ ՇԻՐԱԿԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման (Այսուհետ՝ որոշում) նախագիծը քննարկվել է ՀՀ Շիրակի մարզպետի աշխատակազմում:
	Առաջարկում ենք նախագծում կատարել հետևյալ փոփոխությունները․
	Որոշման Հավելված N 1-ում ավելացնել՝ 
1․ ՀՀ Շիրակի մարզի «Քարաբերդի միջնակարգ դպրոց»,
2․ ՀՀ Շիրակի մարզի «Թավշուտի միջնակարգ դպրոց»,
3․ ՀՀ Շիրակի մարզի «Ղարիբջանյանի միջնակարգ դպրոց»,
4․ ՀՀ Շիրակի մարզի «Առափիի միջնակարգ դպրոց»,
5․ ՀՀ Շիրակի մարզի «Մարմաշենի միջնակարգ դպրոց»,
6․ ՀՀ Շիրակի մարզի «Ջրառատի միջնակարգ դպրոց»,
7․ ՀՀ Շիրակի մարզի «Գեղանիստի միջնակարգ դպրոց» ՊՈԱԿ-ներ։
	Որոշման Հավելված N 3-ում ավելացնել
1․ ՀՀ Շիրակի մարզի «Մեծ Մանթաշի միջնակարգ դպրոց»,
2․ ՀՀ Շիրակի մարզի «Մեղրաշենի միջնակարգ դպրոց»,
3․ ՀՀ Շիրակի մարզի «Պեմզաշենի միջնակարգ դպրոց»,
4․ ՀՀ Շիրակի մարզի «Արթիկի թիվ 5 հիմնական դպրոց»,
5․ ՀՀ Շիրակի մարզի «Գյումրու թիվ 4 հիմնական դպրոց» ՊՈԱԿ-ներ։
	Չի ընդունվել


	ՀՀ ԱՐԱԳԱԾՈՏՆԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ Արագածոտնի մարզպետի աշխատակազմն առաջարկություններ չունի։              
	Ընդունվել է ի գիտություն:


	ՀՀ ՏԱՎՈՒՇԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ, հայտնում եմ, որ այն քննարկվել է, ինչի կապակցության առաջարկություններ և դիտողություններ չունենք։
	Ընդունվել է ի գիտություն:


	ՀՀ ԼՈՌՈՒ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ ներկայացնում ենք հետևյալը.
· 85-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, հանդիսությունների դահլիճի մասնաշենքի կառուցում» բառերը, 
· 86-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, հանդիսությունների դահլիճի մասնաշենքի կառուցում» բառերը,
· 87-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, հանդիսությունների դահլիճի մասնաշենքի կառուցում» բառերը, 
· 88-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, մարզադահլիճի մասնաշենքի կառուցում, հանդիսությունների դահլիճի մասնաշենքի կառուցում» բառերը,
· 89-րդ տողի «Վերանորոգում/հիմնանորոգում» բառերից հետո ավելացնել «փոքր ուսումնական մասնաշենքի կառուցում, մարզադահլիճի մասնաշենքի կառուցում»,
· 90-րդ տողի «Վերանորոգում/հիմնանորոգում» բառերից հետո ավելացնել «հանդիսությունների դահլիճի մասնաշենքի կառուցում» բառերը, 
· 91-րդ տողում նշված դպրոցը գոյություն չունի, առաջարկում ենք փոխարինել  «ՀՀ Լոռու մարզի Վանաձորի Ամենայն Հայոց կաթողիկոս Վազգեն Առաջինի անվան թիվ 1 հիմնական դպրոց» ՊՈԱԿ» կամ «ՀՀ Լոռու մարզի Վանաձորի Գայի անվան թիվ 21 հիմնական դպրոց» ՊՈԱԿ» բառերով։ 
· 92-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, մարզադահլիճի մասնաշենքի կառուցում, հանդիսությունների դահլիճի մասնաշենքի կառուցում» բառերը, 
· 93-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, մարզադահլիճի մասնաշենքի կառուցում, հանդիսությունների դահլիճի մասնաշենքի կառուցում» բառերը, 
· 94-րդ տողի «Վերանորոգում/հիմնանորոգում» բառերից հետո ավելացնել «փոքր ուսումնական մասնաշենքի կառուցում, մարզադահլիճի մասնաշենքի կառուցում, հանդիսությունների դահլիճի մասնաշենքի կառուցում»,
· 95-րդ տողի «Վերանորոգում/հիմնանորոգում» բառերից հետո ավելացնել «նոր ուսումնական մասնաշենքի կառուցում, մարզադահլիճի մասնաշենքի կառուցում, հանդիսությունների դահլիճի մասնաշենքի կառուցում, ճաշարանի մասնաշենքի կառուցում» բառերը։
	Չի ընդունվել


	ՀՀ ՍՅՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ
	

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ ներկայացնում ենք հետևյալը.
Կապան քաղաքի թիվ 3 միջնակարգ դպրոցին առնչվող, Նախագծի 1-ին կետի 1) մասի գ. ենթակետը և 2) մասը բավարար հիմնավորված չէ: Կապան քաղաքի թիվ 3 միջնակարգ դպրոցի վերանորոգումը նոր մասնաշենքի կառուցմամբ փոփոխելը երբևէ Մարզպետի աշխատակազմում չի քննարկվել, ավելին լիազոր մարմինների կողմից չեն ներկայացվել բավարար հիմնավորումներ:
	Ընդունվել է ի գիտություն:


	ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄ
	21.02.2025թ.

	
	№  Մ-13515-2025

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ այսուհետ՝ Նախագիծ վերաբերյալ առաջարկում ենք՝
1․   Նախագծի 1-ին կետի 1-ին ենթակետի «բ» պարբերությունում «փոխարինել» բառից հետո լրացնել «միջնակարգ դպրոց» բառերը,
	           Ընդունվել է, խմբագրվել է:

	2․ Նախագծի 1-ին ենթակետը լրացնել «գ» պարբերությամբ հետևյալ բովանդակությամբ․
«գ․ 281-րդ տողի 3-րդ սյունակում ք. Նոյեմբերյանի վարժարան (ք. Նոյեմբերյանի թիվ 1 ավագ դպրոցի տեղակայման վայրում) բառերը փոխարինել «ք․ Նոյեմբերյանի կրթահամալիր բառերով, 4-րդ սյունակում «վարժարան» բառը փոխարինել «կրթահամալիր» բառերով»,
	Չի ընդունվել
ՀՀ ԿԳՄՍ նախարարության կողմից իրականացվող քաղաքականության շրջանակներում քաղաքային բնակավայրերում կրթահամալիրներ չեն կառուցվում:

	3․ Նախագիծում նախատեսել նոր 4, 5 ենթակետեր հետևյալի մասին․ Հավելված 3-ով հաստատված՝ Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված վերանորոգվող/հիմնանորոգվող դպրոցների ցանկի 21-րդ տողի /Լոռու մարզ, Ագարակ/ 5-րդ սյունակում «կցակառույցի իրականացում» բառերը հանել, քանի որ մարզադահլիճը արդեն իսկ կառուցված է, և վերանորոգման աշխատանքները ընթացքում են, նոր կցակառույցի կառուցում չի նախատեսվում, իսկ 24-րդ տողի /Արագածոտնի մարզ, Կաքավաձոր/ 6-րդ սյունակում «Հայաստանի տարածքային զարգացման հիմնադրամ» բառերը փոխարինել «ՀՀ քաղաքաշինության կոմիտե» բառերով, քանի որ Կաքավաձորի միջնակարգ դպրոցում վերանորոգման ծրագրով այժմ զբաղվում է ՀՀ քաղաքաշինության կոմիտեն։
	Ընդունվել է, խմբագրվել է.

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	№ /27.4/9609-2025


	
	04.03.2025

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1. Նախ և առաջ հարկ ենք համարում նշել, որ Հայաստանի Հանրապետության կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը  հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N 2093-Ն որոշման նախաբանում հղում է կատարված Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության ծրագրի «4.3 ԿՐԹՈՒԹՅՈՒՆ» բաժնի 1-ին, 2-րդ, 3-րդ պարբերություններին և 3-րդ պարբերության 1-ին, 2-րդ ենթակետերին և Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 հավելվածի 8.2-րդ կետին, որոնք, սակայն, տվյալ Որոշման ընդունման համար լիազորող նորմեր չեն պարունակում: Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է հաստատել Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը՝ ներառյալ հաստատության տեսակի, հզորության, շինարարական աշխատանքների, ինչպես նաև Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված վերանորոգվող/հիմնանորոգվող դպրոցների ցանկը՝ ներառյալ հաստատության տեսակի, շինարարական աշխատանքների, ինչպես նաև պատվիրատու մարմնի վերաբերյալ տեղեկատվությունը։
	Ընդունվել է ի գիտություն:


	2. Նախագծի 1-ին կետի 1-ին ենթակետով լրացվող 1.1-ին ենթակետի համաձայն՝ «1.1) սույն որոշման 3-րդ հավելվածում ներառված դպրոցների՝ գոյություն ունեցող շենքերում և օժանդակ շինություններում ապամոնտաժման աշխատանքներից ձևավորվելիք արդյունքը (բացառությամբ շինարարական աղբի) կապալառու կազմակերպության կողմից հանձման-ընդունման ակտի հիման վրա հանձնվում է տվյալ դպրոցի տարածքն ընգրկող համայնքին՝ համայնքի կողմից հետագա օգտագործման նպատակով.»։
Այսպես, նախ և առաջ հարկ ենք համարում նշել, որ Նախագծի 1-ին կետի 1-ին ենթակետում, ինչպես նաև որոշման մեջ գործածվում են «քանդման աշխատանքներից ձևավորվելիք արդյունք» և «ապամոնտաժման աշխատանքներից ձևավորվելիք արդյունք» եզրույթները, մինչդեռ պարզ չէ, թե ինչ է ենթադրվում նշվածներից, և ինչը կարող է հանդիսանալ աշխատանքներից ձևավորվելիք արդյունք, միևնույն ժամանակ, հարկ ենք համարում նշել, որ նշված եզրույթների իրավական որոշակիության  բացակայության պայմաններում հնարավոր չէ լիարժեք կերպով գնահատել նշված կարգավորման իրավաչափության հարցը՝ ՀՀ Սահմանադրությամբ նախատեսված սեփականության իրավունքի պաշտպանության տեսանկյունից, նկատի ունենալով նաև, որ Նախագծի հիմնավորմամբ վերոգրյալին որևէ անդրադարձ կատարված չէ։
Հարկ է նկատի ունենալ նաև, որ անհրաժեշտ է Նախագծում և որոշման մեջ ապահովել եզրույթների միատեսակ կիրառություն՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջները, համաձայն որի՝ «Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»։
	Ընդունվել է ի գիտություն:


	3. Նախագծի 1-ին կետի 2-րդ ենթակետով նախատեսվում է ուժը կորցրած ճանաչել Հավելված 1-ի 126-րդ, 132-րդ, 138-րդ, 190-րդ, 193-րդ, 224-րդ կետերը, իսկ 3-րդ ենթակետով 18-րդ, 55-րդ կետերը, մինչդեռ Նախագծի հիմնավորման մեջ ներկայացված չէ, թե որն է նշված կետերը ուժը կորցրած ճանաչելու նպատակը, այլ միայն նշված է, որ 
«տեխնիկական վիճակից ելնելով նախատեսվում է հանել գործող ցանկի 43-րդ և 55-րդ տողերը», սակայն, հարկ է նկատի ունենալ, որ Նախագծով 43-րդ կետը հանելու վերաբերյալ դրույթ չկա։ 
Այսպես՝ անհրաժեշտ է Նախագծի հիմնավորումը վերախմբագրել վերոնշյալի տեսանկյունից, ինչպես նաև վերացնել գործող անհամապատասխանությունը։
	Ընդունվել է, խմբագրվել է.

	4. Նախագծի ամբողջ տեքստում «տող» և «տողեր» բառերը իրենց համապատասխան հոլովաձևերով անհրաժեշտ է փոխարինել «կետ» և «կետեր» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»։
	Ընդունվել է, խմբագրվել է:


	5. Նախագծի 1-ին կետի 2-րդ ենթակետի «բ» պարբերությունում «թվերը» և «թվերով» բառերը անհրաժեշտ է համապատասխանաբար փոխարինել «թիվը» և «թվով» բառերով՝ նկատի ունենալով, որ նախատեսվում է փոխարինել 576 թիվը 432» թվով։ 
	Ընդունվել է, խմբագրվել է:


	6. Նախագծի 1-ին կետի 3-րդ ենթակետում անհրաժեշտ է գրել Հավելված 3-ով հաստատված ցանկի ամբողջական անվանումը։ 
	Ընդունվել է, խմբագրվել է:


	7. Նախագծի 1-ին կետի 3-րդ ենթակետում անհրաժեշտ է ապահովել պարբերությունների հերթական համարակալում։
	Ընդունվել է, խմբագրվել է:


	8. Նախագծի 1-ին կետի 3-րդ ենթակետում «59-ից 119-րդ» բառերը անհրաժեշտ է փոխարինել «59-119-րդ» բառերով։
	Ընդունվել է, խմբագրվել է:

